
Resolucién do 30 de marzo de 2007, da
Secretaria Xeral de Emigracidn, pola que
se regulan axudas extraordinarias a emi-
grantes galegos retornados e aos seus
Sfamiliares para o exercicio 2007.

Tras a publicaciéon do Decreto 211/2005, do 3 de
agosto, que establece a estrutura orgdnica da Xunta
de Galicia; o Decreto 231/2005, do 11 de agosto,
polo que se establecen os centros directivos depen-
dentes da Presidencia da Xunta de Galicia, e o
Decreto 44/2006, do 2 de marzo, de estrutura orga-
nica dos 6rganos superiores dependentes da Pre-
sidencia da Xunta de Galicia, a Secretaria Xeral
de Emigracién configirase como o érgano superior
da Administracién da comunidade auténoma ao que
lle corresponden, entre outras, as competencias en
materia de politica inmigratoria e de retorno en Gali-
cia, asi como a xestién de todos os procedementos
que desas materias deriven.

Asi mesmo, a disposicién adicional segunda do
Decreto 44/2006, do 2 de marzo, de estrutura orga-
nica dos 6rganos superiores dependentes da Pre-
sidencia da Xunta de Galicia, desconcentra no secre-
tario xeral de Emigracién a competencia para a apro-
bacién das bases, a convocatoria e a resolucién das
axudas e subvenciéns do seu respectivo dmbito de
competencia.

Para lles dar cumprimento aos obxectivos que ten
encomendados, esta secretaria xeral convoca unha
resolucién de axudas econémicas en favor de emi-
grantes retornados e os seus familiares, que ten por
obxecto a proteccién de situaciéns de carencia que
puidesen derivarse do retorno.

No marco desta resolucién preténdese reforzar a
cobertura ao colectivo de persoas da terceira idade
que se atopen nunha especial situacién de vulne-
rabilidade, asi como contar cun complemento das
axudas concedidas para sufragar, cos limites esta-
blecidos, gastos derivados do retorno consistentes
en: traslado de enxoval, gastos de viaxe do retorno
e traducidn e legalizacién de documentos.

As ditas axudas fundaméntanse en feitos de urxen-
te atencién, teflen cardcter meramente paliativo e
destinanse a facer fronte a aquelas causas sobrevidas
derivadas do retorno que, polas sidas circunstancias,
requiren dunha atencién perentoria na obtencién de
recursos polos afectados, de tal xeito que alcancen
a complementar ou aliviar a carencia de recursos.
Polos ditos motivos, e dada a stia excepcionalidade
por razéns de interese social e humanitario, proponse
un mecanismo de tramitacién e resolucién que, sen
prexuizo da obxectividade da concesi6n e garantias
na sta aplicacion, faciliten a cobertura, curso e reso-
lucién sobre as peticiéns que se formulen.

As axudas concedidas serdn obxecto de publica-
cién segundo o disposto na Lei 38/2003, do 17 de
novembro, xeral de subvenciéns; no Decreto
132/2006, do 27 de xullo, polo que se establecen
e regulan os rexistros ptblicos creados nos artigos
44 e 45 da Lei 7/2005, do 29 de decembro, de
orzamentos xerais da Comunidade Auténoma de
Galicia para o ano 2006, e na Lei 4/2006, do 30

de xufio, de transparencia e boas prédcticas na Admi-
nistracién piblica galega.

Por todo o exposto e no exercicio das facultades
que me confire a disposicién adicional segunda do
Decreto 44/2006, do 2 de marzo,

DISPONO:
Artigo 1°.-Obxecto.

Esta resolucién ten por obxecto a concesiéon de
axudas extraordinarias e non periédicas dirixidas
aos emigrantes galegos retornados e aos seus fami-
liares, para atender situaciéns de necesidade ou pre-
cariedade econémica derivadas do seu retorno 4
Comunidade Auténoma de Galicia.

Artigo 2°.-Orzamento.

A concesién das axudas previstas nesta resolucién
de convocatoria faise con cargo 4 partida orzamen-
taria 04.50.312C.480.0 (cod. de proxecto 2006
00027) que se inclie nos orzamentos xerais da
Comunidade Auténoma de Galicia para o ano 2007.

O importe que se destinard a este programa de
axudas serd de catrocentos mil euros (400.000 €),
quedando condicionada a concesién destas axudas
ao dito limite orzamentario.

Non obstante, a dita asignacién orzamentaria pode-
ré ser incrementada de acordo coas dispoiiibilidades
orzamentarias.

Artigo 3°.-Beneficiarios.

1. Poderan ser beneficiarios e solicitar estas
axudas:

a) Os cidadédns espafiois que tiveron o seu lugar
de residencia no estranxeiro e volveron & Galicia
sempre que, antes de emigrar, tivesen a sta Gltima
vecifianza administrativa en Galicia e asi estivese
acreditado no correspondente consulado de Espana,
asi como os emigrantes naturais de Galicia que tive-
ron o seu lugar de residencia no estranxeiro e vol-
veron 4 comunidade auténoma.

b) Os familiares das persoas indicadas na letra
anterior unidos a estes por matrimonio, parentesco
por consanguinidade ou afinidade en primeiro grao,
ou por adopcidn e parentes consanguineos de segun-
do grao, asi como os vitvos/as ou orfos/as dos ditos
emigrantes.

De existir varios solicitantes integrados dentro dos
graos de parentesco sinalados neste punto que con-
vivan no mesmo domicilio, s6 un deles poder4 ser
beneficiario das axudas reflectidas nesta resolucién.

2. Os anteditos beneficiarios deberdn acreditar
estar en posesién da nacionalidade espafola antes
do retorno e ter a sta residencia en Galicia.

Artigo 4°.-Requisitos.

1. Os requisitos exixidos para poder ser benefi-
ciarios son os seguintes:

a) Ter residido legalmente no estranxeiro un mini-
mo de tres anos ininterrompidos inmediatamente
anteriores ao da data da sta chegada a Espana.

b) Ter traballado no exterior durante un periodo
minimo dun ano.

Quedardn eximidos deste requisito:

-Os solicitantes que tefian 65 anos ou méis na
data de publicacién desta resolucién ou que cumpran
65 anos ao longo do ano 2007.

-Os solicitantes que tefian recofecida unha dis-
capacidade por un organismo ptblico oficial espafol
nun grao igual ou superior ao 65%.

¢) Non ter transcorrido mdis dun ano entre a data
do seu retorno a Espafia e a da publicacién desta
resolucién.

d) Estar empadroado e ter residencia nun concello
da Comunidade Auténoma de Galicia.

e) Carecer de rendas ou ingresos suficientes, com-
putdndose como tales todo tipo de rendas, incluso
as axudas, piblicas ou privadas, de natureza seme-
llante 4s previstas nesta resolucién.

Entenderanse como rendas ou ingresos insuficien-
tes os que non superen, en cémputo global, o indi-
cador ptblico de renda de efectos miltiples
(IPREM), fixado para o ano 2007 en 499,20 € men-
suais, e relalivos 4 renda per cédpita da unidade fami-
liar entendida tal como se sinala no artigo 5° desta
resolucién.

2. Quedan excluidos das axudas desta convocatoria
os beneficiarios da convocatoria de axudas extraor-
dinarias a emigrantes galegos retornados e aos seus
familiares para o exercicio 2006, reguladas pola
resolucién da Secretarfa Xeral de Emigracién do 11

de abril de 2006.
Artigo 5°.-Criterios de adxudicacion.

A adxudicacién das axudas efectuarase, para os
solicitantes aos que se fai referencia no artigo 6°.1 b),
conforme os criterios e a gradacién que se establece
a continuacién:

1. Situacién econémica per cdpita mensual da uni-
dade familiar do solicitante ponderada consonte o
total de ingresos e de rendas percibidas e o ntimero
de membros da unidade familiar, segundo o seguinte
baremo:

a) Ingresos e rendas inferiores ao 50% do IPREM:
3 puntos.

b) Ingresos e rendas do 50% ao 80% do IPREM:
2 puntos.

¢) Ingresos e rendas superiores ao 80% do IPREM
e ata o [IPREM: 1 punto.

Entenderase como unidade familiar, en todo caso,
a integrada polo solicitante e o seu cénxuxe non
separado legal ou de feito, de ser o caso, asi como
os fillos e parentes por consanguinidade, afinidade
ou adopcidn ata o segundo grao, sempre que convivan
e dependan economicamente do solicitante.

Para estes efectos, s6 se computardn como mem-
bros da unidade familiar os que consten na cer-
tificacién municipal de empadroamento e conviven-
cia prevista no artigo 8°.1.4 desta resolucion.

2. Namero de fillos menores de 18 anos por conta
do solicitante: 2 puntos polo primeiro fillo e un punto
mais por cada fillo a partir do primeiro.

3. Situaci6n de discapacidade do solicitante e/ou
de membros da unidade familiar que dependan eco-
nomicamente del:

-Discapacidade igual ou superior ao 33% e inferior
ao 65%: 1 punto por persoa.

-Discapacidade igual ou superior ao 65%: 2 puntos
por persoa.

No caso de que necesite axuda de 3" persoa para
as actividades bésicas da vida diaria, aumentarase
nun punto a valoracién por persoa que se atope na
antedita situacién.

4. Estado de satide do solicitante ou dos membros
da unidade familiar consonte a necesidade de tra-
tamentos médicos continuados debidamente acre-
ditados, sempre e cando non se tivese valorado no
punto 3 deste artigo: 1 punto por persoa.

5. Solicitante ou membros da stia unidade familiar
que sexan vitimas da violencia de xénero: 2 puntos.

Artigo 6°.-Natureza e contia das axudas.

1. As axudas tefien cardcter persoal, serdn de paga-
mento Gnico, por unha soa vez, e o seu importe esta-
blécese do seguinte xeito:

a) Para os solicitantes que tefian méis de 65 anos
ou que cumpran esta idade ao longo do ano 2007
sempre que a renda per cépita da unidade familiar,
entendida tal como se sinala no artigo 4° ) da reso-
lucién, sexa inferior ou igual ao IPREM: 2.650 €.

b) Para os solicitantes menores de 65 anos a contia
serd variable e establecerase en funcién dos criterios
recollidos no artigo 5° desta resolucién, de acordo
co seguinte:

-Situacién de especial necesidade valorada de 5
puntos en diante: 1.060 €.

-Situacién de necesidade valorada de 1 a 4 puntos:

850 €.

2. As contias establecidas no punto 1 anterior
poderdn incrementarse para sufragar gastos deriva-
dos do retorno consistentes en: traslado de enxoval,
gastos de viaxe do retorno e traducién e legalizacién
de documentos, ata:

-250 € nos supostos da letra a).

-200 € nos supostos de especial necesidade valo-
rada de 5 puntos en diante da letra b).

-150 €, nos supostos de necesidade valorada de
1 a 4 puntos da letra b).

Artigo 7°.-Solicitude e prazo.

1. As solicitudes dirixiranse 4 Secretaria Xeral
de Emigracion, sita na rda Os Basquifios n° 2, San-
tiago de Compostela, e poderdn presentarse por cal-
quera das formas previstas no artigo 38.4° da Lei
30/1992, do 26 de novembro, de réxime xuridico
das administraciéons piblicas e do procedemento
administrativo comtin, modificada pola Lei 4/1999,
do 13 de xaneiro.

2. O prazo de presentacién das solicitudes serd
desde a data de publicacién desta resolucién no Dia-

rio Oficial de Galicia ata o 30 de setembro de 2007.
Artigo 8°.-Documentacién.

1. As solicitudes presentaranse segundo modelo
oficial establecido como anexo a esta resolucién 4
que deberdn achegar a seguinte documentacién en
orixinal ou copia debidamente compulsada:

1) DNI ou pasaporte en vigor do solicitante.

2) Documentos xustificativos da condicién de gale-
go determinada no artigo 3.1° a) e, ademais, no caso
de alegar algunha relacién de parentesco das sina-
ladas no artigo 3.1° b) da resolucién, acreditacién
documental do vinculo do solicitante.

3) Libro de familia do solicitante, se é o caso.

4) Certificacién municipal emitida con posterio-
ridade 4 data de entrada en vigor desta resolucién,
que acredite a alta do solicitante no padrén do con-
cello galego onde tena fixada a sda residencia e
a convivencia dos membros da unidade familiar.

5) Certificado de emigrante retornado, expedido
pola drea ou dependencia de Traballo e Asuntos
Sociais das delegaciéns ou subdelegaciéns do Gober-
no, no que conste, entre outros extremos, o tempo
traballado no exterior, se é o caso.

Para os solicitantes que retornen de paises per-
tencentes ao Espazo Econémico Europeo, de non
poder achegar o certificado de emigrante retornado
substituirase este pola certificacién relativa aos
periodos computables para a concesién das pres-
taciéns por desemprego (certificado E-301), se é
0 caso.

6) Baixa consular.

7) Certificacién de vida laboral expedida pola
Tesouraria Xeral da Seguridade Social, se é o caso.

8) Documentacién acreditativa dos ingresos eco-
némicos e rendas de calquera tipo do solicitante
e da stia unidade familiar entendida como se sinala
no artigo 5°. No seu defecto, achegarase declaracién
responsable de carecer de medios econémicos sufi-
cientes para afrontar a necesidade alegada.

9) Cando o solicitante sexa o cénxuxe vitvo/a ou
orfo/a do emigrante galego, achegard ademais o
correspondente certificado de defuncién expedido
pola autoridade competente do pais onde se pro-
ducise o falecemento.

10) Informe médico actualizado expedido polos
servizos piblicos de saide espanois, no caso de ale-
gar enfermidade.

11) Certificado expedido polo 6rgano competente
en Espana que acredite o grao de discapacidade,
no caso de alegar tal circunstancia.

12) No caso de alegar ser vitima de violencia de
xénero, documento oficial que acredite tal situacién.

13) Declaracién do conxunto de todas as axudas
solicitadas ou concedidas, para a mesma finalidade,
polas distintas administraciéns piblicas competen-
tes, incluida no anexo da resolucién.

14) Cando tamén se solicite axuda para atender
os gastos establecidos no artigo 6°.2 desta resolu-
cién, deberd presentarse documentacién acreditativa
de que os ditos gastos xa se efectuaron mediante
facturas ou recibos orixinais.

2. Cando os documentos achegados ao expediente
polos solicitantes estean nun idioma distinto do gale-
go ou do castelan, deberase presentar traducién deles
para calquera destes idiomas.

3. A Secretaria Xeral de Emigracién podera soli-
citar dos servizos sociais comunitarios do concello
onde tivese fixada a residencia o solicitante, a emi-
sién dun informe social no que se reflicta a sia
situacién familiar, sociolaboral e econémica co fin
de valorar a oportunidade da concesién da axuda
solicitada.

Os ditos servizos sociais poderdn remitir este infor-
me, xunto coa solicitude e o resto da documentacién
necesaria para a sta valoracién, sen mediar soli-
citude previa da secretaria xeral, cando o solicitante
utilice estes servizos como apoio para a tramitacién
da axuda.

4. Malia o disposto anteriormente, a Secretaria
Xeral de Emigracién podera solicitar do interesado
calquera outra documentacién que considere nece-
saria para a valoracion e resoluciéon do expediente.

Artigo 9°.-Obrigas dos beneficiarios.

1. De conformidade co disposto no artigo 15.4°
do Decreto 287/2000, do 21 de novembro, polo que
se desenvolve o réxime de axudas e subvenciéns
ptblicas da Comunidade Auténoma de Galicia, antes
do dltimo pagamento da axuda o beneficiario pre-
sentard unha declaracién complementaria do
conxunto das axudas solicitadas, tanto as aprobadas
ou concedidas como as pendentes de resolucién, para
a mesma finalidade, das distintas administraciéns
publicas competentes ou das stas entidades vin-
culadas ou dependentes.

2. Para os efectos da resolucién da axuda, os soli-
citantes deberdan comunicar, antes da notificacién
da resolucién, calquera variacién da sta situacién
que poida ter incidencia na sta valoracién.

3. Os beneficiarios das axudas quedan obrigados
a facilitar toda a informacién que lles sexa requirida
pola Intervencién Xeral da Comunidade Auténoma,
polo Tribunal de Contas e polo Consello de Contas,
no exercicio das stas funciéns de fiscalizacién e
control do destino das axudas.

4. Os solicitantes prestan o seu consentimento para
incluir, nos rexistros puablicos de axudas, subven-
ciéns e convenios e de sanciéns, creados nos artigos

44 e 45 da Lei 7/2005, do 29 de decembro, de

orzamentos xerais da Comunidade Aut6noma de
Galicia para o ano 2006, os datos relativos 4s axudas
recibidas, asi como as sanciéns impostas.

Os datos referidos integrardn un ficheiro cuxo res-
ponsable serd a Conselleria de Economia e Facenda,
ante quen se poderdn exercer os dereitos de acceso,
rectificacién, cancelacién e oposicién.

Salvo nos casos sinalados no artigo 9.4° do Decreto
132/2006, do 27 de xullo, polo que se regulan os
rexistros pdblicos creados nos artigos 44 e 45 da
Lei 7/2005, do 29 de decembro, de orzamentos xerais
da Comunidade Auténoma de Galicia para o ano
2006, a non-autorizacién da obtencién de datos ou
a sta publicidade poderd dar lugar 4 exclusién do
proceso de participaciéon para obtler a axuda ou sub-
vencién ou, se procede, ao reintegro do importe
concedido.

De conformidade co artigo 13.4° da Lei 4/2006,
do 30 de xufio, de transparencia e boas préicticas
na Administracién piblica galega, a Secretaria Xeral
de Emigracién publicard na sta pédxina web gali-
ciaaberta.com a relacién dos beneficiarios e o impor-
te das axudas concedidas, polo que a presentacién
da solicitude leva implicita a autorizacién para o
tratamento necesario dos datos dos beneficiarios e
da sta publicacién na citada paxina web.

Artigo 10°.-Emenda da solicitude.

Se a solicitude non estivese debidamente cuberta
ou non se achega a documentacién exixida, a Secre-
tarfa Xeral de Emigracién requirird do interesado
que, no prazo méaximo de dez dias, emende a falta
ou achegue os documentos preceptivos, con indi-
cacién de que, se asi non o fixese, se terd por desis-
tido da sta peticién, de conformidade co disposto
no artigo 71.1° da Lei 30/1992, de réxime xuridico
das administraciéns publicas e do procedemento
administrativo comtn, modificada pola Lei 4/1999,
do 13 de xaneiro, ditdndose resolucién para o efecto.

Artigo 11°.-Resolucién.

As solicitudes tramitadas ao abeiro desta resolu-
cién de convocatoria, unha vez constatada a situacién
de necesidade ou precariedade econémica das per-
soas solicitantes, de acordo co disposto no artigo
5° desta resolucién, seran resoltas atendendo 4 data
da siia presentacion.

Correspéndelle ao secretario xeral de Emigracién
a resolucion destas axudas, dentro das disponibi-
lidades orzamentarias, no prazo mdximo de tres
meses, contado desde a presentacién da solicitude
no rexistro do 6rgano competente para a sia tra-
mitacién. Transcorrido o dito prazo sen que se dita-
sen as resoluciéns expresas, poderdn entenderse
desestimadas as solicitudes, de acordo co estable-
cido no artigo 2 da Lei 6/2001, do 29 de xupo,
de adecuacién da normativa da Comunidade Auté-
noma de Galicia 4 Lei 4/1999, do 13 de xaneiro,
de modificacién da Lei 30/1992, do 26 de novembro,
de réxime xuridico das administraciéns publicas e
do procedemento administrativo comtn.

Artigo 12°.-Recursos.

Contra as resoluciéns que se diten, que pofen fin
4 via administrativa, poderdn os interesados inter-
pofer recurso potestativo de reposicién ante 0 mesmo
6rgano que as ditou, no prazo dun mes contado a
partir do dia seguinte ao da recepcién da corres-
pondente notificacién, no caso de resolucién expre-
sa; se non o fose, o prazo seré de tres meses contados
a partir do dia seguinte a aquel en que se produza
o acto presunto.

As ditas resoluciéns poderdn ser impugnadas
directamente mediante recurso contencioso-admi-
nistrativo perante a Sala do Contencioso-Adminis-
trativo do Tribunal Superior de Xustiza de Galicia,
no prazo de dous meses contados a partir do dia
seguinte ao da recepcién da correspondente noti-
ficacién, se a resolucién é expresa. Se non o fose,
o prazo seréd de seis meses contados a partir do dia
seguinte a aquel en que se produza o acto presunto.

Artigo 13°.-Modificacién da resoluciéon de con-
cesion.

Toda alteracion das condiciéns tidas en conta para
a concesién das axudas poderd dar lugar 4 modi-
ficacién da resolucién de concesién, de acordo co
disposto no artigo 78 do Decreto lexislativo 1/1999,
de 7 de outubro, polo que se aproba o texto refundido
da Lei de réxime financeiro e orzamentario de
Galicia.

Artigo 14°.-Reintegro.

Procederé o reintegro, total ou parcial, das axudas
publicas xunto cos xuros de demora devengados,
no caso de obtencién da subvencién, sen reunir os
requisitos exixidos para a stia concesién, segundo
o disposto no artigo 78.10° do texto refundido da
Lei de réxime financeiro e orzamentario de Galicia,
segundo a redaccién dada pola Lei 8/1999, do 30
de decembro, asi como no artigo 19 do Decreto
287/2000, do 21 de novembro, polo que se desen-
volve o réxime de axudas e subvenciéns piblicas
da Comunidade Auténoma de Galicia.

Artigo 15°.-Instruccidns e aclaraciéns.

A Secretaria Xeral de Emigracién poderd ditar as
instruciéns e aclaraciéns precisas para o axeitado
desenvolvemento e cumprimento desta resolucién.

Artigo 16°.-Recursos contra esta resolucion.

Contra esta resolucién cabe interponer, potesta-
tivamente, recurso de reposicién ante o mesmo 6rga-
no que a ditou, no prazo dun mes contado a partir
do dia seguinte ao da sta publicacién no Diario
Oficial de Galicia ou ser impugnada diretamente,
mediante recurso contencioso-administrativo peran-
te a Sala do Contencioso-Administrativo do Tribunal
Superior de Xustiza de Galicia, no prazo de dous
meses contados a partir do dia seguinte ao da sta
publicacién no Diario Oficial de Galicia.

Santiago de Compostela, 30 de marzo de 2007.

Manuel Luis Rodriguez Gonzélez
Secrelario xeral de Emigracién



